
	సీ.	
ఱిక్కించికొనియున్న ఱెక్క మొత్తముతోడి

        యొడలు జాడించి నెవ్వడి విదిర్చుఁ

జేదోయియొత్తునఁ జేసి నెత్తురు లైన

        యవయవంబులు నోర సవర చేయుఁ

గుటిల చంచూపుటకోటికుట్టనములఁ

        దనుకీటములనిరోధంబు మాన్చుఁ

దొడరుజుంజురుమేనిదుర్వికారంబునఁ

        బులుఁగుఁజుట్టాల బి ట్టులియఁజేయు



	 







	తే.	
నూర్మిపంక్తుల నుయ్యాల లూఁగి యాడుఁ

దివుటఁ దియ్యనితమ్మిపూఁదేనె గ్రోలుఁ

బ్రమదమున నాఁచుఁదీగెజొంపములఁదూఱు

నరుగుఁ గేళికులాయశుద్ధాంతములకు.

	వ.	
ఇవ్విధంబునం గొంతదడవు గ్రీడించి యానీడోద్భవంబు భవార్చనాయోగ్యంబును రుద్రాక్షమధువ్రతపరివృతంబును బహుశైవలక్ష్మతాసమన్వితంబును నగుటఁ బద్మంబునుం బోని నిషధరాజు హస్తంబునకు గ్రమ్మఱ నరుగుదెంచె నమ్మహాభుజుండును భుజంబు సాఁచి యమ్మానసౌకంబు మన్నించి యిమిడ్చికొనియుండె నప్పుడు.

	తే.	
ఇష్టమానస మయినయాహేమఖగము

నలునిమానస మానందజలధియందుఁ

గర్ణశష్కులికలశంబుఁ గౌఁగిలించి

యీఁదఁ జేయుచు మృదుభాష నిట్టు లనియె.

	వ.	
దేవా! యవధరింపుము ధర్మశాస్త్రమర్మపారగులైన పెద్దలు ‘దుర్బలకులజిఘాంసువులైన ఝషంబులను నీడద్రుమపీడా

		 ఈ పేజీలో చివరి మార్పు 14 సెప్టెంబరు 2020న 06:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

